
 
 

 

РАМКОВЕН ДОГОВОР 
за отворање, одржување и затворање на платежна сметка во странска 

валута и давање на платежни услуги 
 
 

Склучен помеѓу: 
 
 

1. Народна банка на Република Северна Македонија, регистрирана во 
Централниот Регистар на Република Северна Македонија под ЕМБС 4064488, ЕДБ 
4030992254867, со седиште на бул. „Кузман Јосифовски - Питу“ бр. 1, Скопје, 
електронска пошта: PPSDrzava@nbrm.mk, веб страна: www.nbrm.mk, како 
давател на платежни услуги согласно Законот за платежни услуги и платни 
системи (во натамошниот текст: Законот за ПУПС), застапувана од 
вицегувернерот м-р Емилија Нацевска, со овластување бр. 04-34407/1 од 1 
ноември 2018 година и бр. 04-1074/1 од 13 јануари 2022 година (во натамошниот 

текст: Народната банка), од една страна 
и   
2. ________________________________________ (назив на институцијата), 
регистрирана во Централниот регистар на Република Северна Македонија под 
ЕМБС __________, ЕДБ _________________, со седиште на ул. 
___________________________________, електронска пошта: 
______________________ и веб страна: _______________________, како 
корисник на платежни услуги – правно лице согласно Законот за ПУПС, 
застапувано од ____________________________, (во натамошниот текст: 
корисникот на платежни услуги) од друга страна. 
 
  

I. ПРЕДМЕТ НА ДОГОВОРОТ 
 

Член 1 
 

     Со овој рамковен договор се регулира давањето на платежни услуги, 
вклучувајќи ги условите за отворање, одржување и затворање на платежна 
сметка во странска валута (во натамошниот текст: платежна сметка), како и 
одговорностите на Народната банка и на корисникот на платежни услуги во однос 
на давањето и користењето на платежните услуги.  

 

 
II. ПЛАТЕЖНИ УСЛУГИ  
 

Член 2 
 

Народната банка ги дава следните платежни услуги кои се предмет на овој 

рамковен договор:  

a) отворање, одржување и затворање на платежни сметки во странска валута, 

б) извршување на одливни и приливни платежни трансакции со странство со 

кредитен трансфер, 

в) извршување на платежни трансакции за внесување или повлекување на 

готовина во странска валута, 

mailto:PPSDrzava@nbrm.mk

г) други услуги во согласност со Законот за ПУПС и опфатот на надлежностите 

на Народната банка предвидени во Законот за Народната банка на Република 

Северна Македонија и Законот за девизно работење. 

 
Член 3 

 
Народната банка отвора платежна сметка на име и во корист на корисникот на 
платежни услуги врз основа на барање за отворање сметка, доставената 
потребна документација пропишана согласно подзаконскиот акт за условите и 
постапката за отворање и затворање на платежните сметки во Народната банка 
и врз основа на овој рамковен договор. 
 
Народната банка може да отвори една или повеќе платежни сметки на име и во 
корист на корисникот на платежни услуги согласно став 1 од овој член. 
 
Народната банка го известува корисникот на платежни услуги за бројот на секоја 
платежна сметка отворена врз основа на овој рамковен договор.  
 

Член 4 
 

Народната банка ги извршува одливните и приливните платежни трансакции со 
странство согласно соодветните законски и подзаконски прописи. 
 
Народната банка може да го одложи извршувањето на платежните трансакции 
со странство во следните случаи: 

- во случај кога вистинскиот сопственик на корисникот на платежни 
услуги не е внесен или ажуриран во регистарот на вистински 
сопственици, единствениот трговски регистар, регистарот на други 
правни лица или регистарот на буџетски корисници во надлежност 
на Министерството за финансии; 

- во случај на ненавремено доставување на бараните дополнителни 
информации и документација за трансакцијата,  

- во случај кога ќе се утврди сомневање за перење пари и/или 
финансирање на тероризам. 

 
Народната банка може да одбие извршување на платежна трансакција во 
следните случаи: 

- кога не може да бидат спроведени мерките за анализа на корисникот 
на платежни услуги, 

- платежните трансакции не се во согласност со меѓународните 
стандарди, регулативата на Европската Унија и националните 
прописи во областа на спречувањето перење пари, финансирање 
тероризам и санкции. 
 

Народната банка го известува корисникот на платежни услуги или посредничкиот 
давател на платежни услуги за приливни платежни трансакции за одложувањето 
односно одбивањето на извршувањето на платежната трансакција со странство, 
освен во случаите кога согласно законските прописи има забрана за известување 
за причините за одложувањето или одбивањето на извршувањето на платежната 
трансакција со странство. 

Член 5 

 
Народната банка ја затвора платежната сметка врз основа на барање за 
затворање на сметка, доколку се исполнeти пропишаните услови согласно закон, 
како и во останатите случаи пропишани во подзаконскиот акт за условите и 
постапката за отворање и затворање на платежните сметки во Народната банка. 

 
 

III. НАДОМЕСТОЦИ, КАМАТНИ СТАПКИ И ДЕВИЗНИ КУРСЕВИ ЗА 
ИЗВРШУВАЊЕ НА ПЛАТЕЖНИ ТРАНСАКЦИИ 

 
Член 6 

 
Народната банка пресметува и наплатува надоместоци за извршените платежни 
услуги во согласност со подзаконски акт за видот и висината на надоместоците 
за услугите коишто ги дава Народната банка.  
 
Корисникот на платежни услуги е согласен да ги плати на Народната банка сите 
надоместоци од став 1 на овој член, како и сите казнени камати по основ на 
задоцнета наплата на надоместоците. 
 
Народната банка го задржува правото да врши измени на подзаконскиот акт од 
став 1 на овој член, а за измените го известува корисникот на платежни услуги 
согласно пропишаните рокови во Законот за ПУПС.  
 

Член 7 
 
На платежните сметки отворени во Народната банка се применуваат каматни 
стапки во согласност со подзаконскиот акт за пресметување и плаќање камата 
на депозитите на органите на државната управа кај Народната банка.  
 
Народната банка го задржува правото да врши измени на подзаконскиот акт од 
став 1 на оваа точка кои се применуваат веднаш, без обврска за претходно 
известување на корисникот на платежни услуги.  
 

Член 8 
 
За платежните трансакции коишто вклучуваат купување или продажба на 
девизни средства, Народната банка применува куповен односно продажен курс 
во согласност со официјалниот девизен курс на курсната листа објавена на веб-
страницата на Народната банка.  
 
По исклучок, Народната банка го применува средниот курс од курсната листа во 
случаите предвидени со подзаконскиот акт за начинот на формирање и 
објавување на курсевите на Народната банка. 
 
Народната банка го задржува правото да врши измени на девизниот курс 
согласно курсната листа објавена на веб-страницата на Народната банка, кои се 
применуваат веднаш, без обврска за претходно известување на корисникот на 
платежни услуги.  

IV. ОДГОВОРНОСТ НА ДОГОВОРНИТЕ СТРАНИ 
 

Член 9 
 

Корисникот на платежни услуги ги има следните одговорности во однос на 
користењето на платежни услуги: 
 

- правилно иницирање на платен налог за извршување на платежни 
трансакции со точни и вистинити податоци и автентична документација,  

- правилно користење на апликацијата на Народната банка за електронски 
платежни трансакции (во натамошниот текст: апликацијата) и 
корисничките сигурносни обележја, 

- навремено известување за неавторизирани или неправилно иницирани 
или неправилно извршени платежни трансакции, и надоместување на 
загубите во целосен износ на извршени неавторизирани платежни 
трансакции кои произлегуваат од: 

o постапување со намера за измама од страна на корисникот на 
платежни услуги или  

o поради неисполнување на една или повеќе обврски на корисникот 
на платежни услуги во врска со користење на апликацијата : 
 1) не презел мерки за заштита на корисничките сигурносни 
обележја за пристап и работење со апликацијата;  
 2) не ја користел апликацијата во согласност со техничките 
инструкции  достапни на веб-страницата на Народната банка и 
 3) не ја известил Народната банка, веднаш по добивање 
сознание за губење, кражба, злоупотреба или неавторизирано 
користење на сигурносните кориснички обележја за пристап и 
работење со апликацијата. 

 
Народната банка ги има следните одговорности во однос на давањето на 
платежни услуги: 
 

- правилно и навремено извршување на платежни трансакции по налог на 
корисникот на платежни услуги, 

- известување за неавторизирани или неправилно извршени платежни 
трансакции и вршење на нивна исправка, 

- докажување на автентикацијата и извршувањето на платежната 
трансакција во случај на спорење на авторизацијата или правилното 
извршување на платежна трансакција од страна на корисникот на 
платежни услуги, 

- неизвршување, неправилно извршување или задоцнето извршување на 
платежни трансакции иницирани од страна на корисникот на платежни 
услуги.  

 
V. ИЗМЕНИ И РАСКИНУВАЊЕ НА ДОГОВОРОТ 
 

Член 10 
 
Народната банка може да врши измени и дополнувања на рамковниот договор 
со известување на корисникот на платежни услуги преку електронска пошта и со 
објавување на веб страницата на Народната банка, во рок пропишан во Законот 
за ПУПС. 

https://www.nbrm.mk/content/Platni%20sistemi/Tehnicki%20instrukcii%20za%20Web%20aplikacija%20e-Bank.pdf
https://www.nbrm.mk/content/Platni%20sistemi/Tehnicki%20instrukcii%20za%20Web%20aplikacija%20e-Bank.pdf

Доколку корисникот на платежни услуги не ја извести Народната банка во 
писмена форма дека не се согласува со предложените измени или дополнувања 
пред денот на нивно влегување во сила, ќе се смета дека ги прифаќа истите и ќе 
биде обврзан за применување на предложените измени/дополнувања на 
рамковниот договор без давање на изрична согласност од страна на корисникот 
на платежни услуги.  
 
Доколку корисникот на платежни услуги писмено ја извести Народната банка 
дека не ги прифаќа предложените измени/дополнувања пред датумот на нивно 
влегување во сила, корисникот на платежни услуги има право да го раскине 
рамковниот договор пред влегување во сила на измените/дополнувањата без 
никаква обврска и одговорност или трошоци. 
 

 
Член 11 

 
Договорот може да се раскине во следните случаи: 

- Со взаемна согласност на двете договорни страни. 
- Еднострано од страна на корисникот на платежни услуги врз основа на 

претходно писмено известување доставено до Народната банка во рок 
пропишан во Законот за ПУПС, доколку корисникот на платежни услуги 
нема неизмирени обврски кон Народната банка при истекот на периодот 
на известување. 

- Еднострано од страна на Народната банка врз основа на претходно 
писмено известување доставено до корисникот на платежни услуги во рок 
пропишан во Законот за ПУПС, доколку корисникот на платежни услуги 
нема промени на платежната сметка во период над една година, а 
состојбата на парични средства на платежната сметка изнесува нула. 
Доколку корисникот на платежни услуги не достави писмен одговор за 
неприфаќање на раскинување на рамковниот договор, ќе се смета дека го 
прифаќа писменото известување за раскинување на рамковниот договор. 

- Еднострано од страна на Народната банка без претходно писмено 
известување во случаите кога било или е извршено перење пари и/или 
финансирање на тероризам или е направен обид или се прави обид за 
перење пари и/или за финансирање на тероризам и го известува 
корисникот на платежни услуги, освен во случаите кога согласно 
законските прописи има забрана за известување за причините за 
раскинување на рамковниот договор. 

- Од секоја договорна страна без претходно писмено известување до 
другата страна, во случај на прекршување на одредбите на овој рамковен 
договор од другата страна. 

 
При раскинување на договорот, Народната банка ќе ги затвори сите платежни 
сметки на корисникот на платежни услуги отворени врз основа на овој договор. 
 

Член 12 
 

Со раскинување на овој договор, корисникот на платежни услуги ќе ги плати сите 
настанати надоместоци за платежните услуги кои се наплатуваат на редовна 
основа во висина која е сразмерна на периодот до раскинување на договорот.  

Доколку корисникот на платежни услуги ги платил однапред надоместоците за 
платежните услуги кои се наплатуваат на редовна основа, Народната банка ќе 
му врати дел од износот на платените надоместоци кој е сразмерен на периодот 
од денот на раскинување на договорот до последниот ден на периодот за кој 
надоместокот е платен. 
 

 
VI. ЗАВРШНИ ОДРЕДБИ 
 

Член 13 
 

Овој договор влегува во сила од датумот на негово потпишување од двете 
договорни страни и се склучува на неопределено време. 

 
 

Член 14 
 

За прашањата коишто не се регулирани со овој договор, се применуваат 
одредбите од позитивните законски и подзаконски прописи во Република 
Северна Македонија.  

 
Член 15 

 
Договорните страни се обврзуваат настанатите неусогласености да ги 

решаваат спогодбено. 
 
Евентуалните спорови врз основа на овој договор ги решава надлежниот 

суд во Скопје. 
 

Член 16 
 

Овој договор е составен во 4 (четири) еднакви примероци, од кои по 2 
(два) примерока за секоја договорна страна. 

 
 
 

 
 

Народна банка на 

Република Северна Македонија 

Вицегувернер 

 

м-р Емилија Нацевска                               

 

      ________________________  

 

(назив на институција) 
 
 
 
      (овластено лице за претставување на                                                                                                           
ччччинституцијата) 
 
           ________________________________ 

 


